
М О Л ОД О Й  У Ч Е Н Ы Й  O ’ Z B E K I S T O N

Озиқ-овқат хавфсизлигини таъминлашда деҳқон хўжаликларининг ўрни
Аликулов Самар, доцент, и. ф. н.

Джалилова Шахноза Салимовна, катта ўқитувчи

Уктамов Хусниддин Фахриддинович, ассистент
Тошкент давлат иқтисодиёт университети, Ўзбекистон

Ушбу мақола деҳқон хўжаликлари ва томорқа ер эгаларининг қишлоқ хўжалиги маҳсулотларини ишлаб чиқаришда фаол 
иштирокчиси бўлгани асосланган. Озиқ-овқат барқарорлигини таъминлаш учун деҳқон хўжаликларини ривожлантириш зару-
рияти илмий-амалий жиҳатдан таҳлил қилинган.

Калит сўзлар: озиқ-овқат хавфсизлиги, деҳқон хўжаликлари, томорқа ер эгалари, ноозиқ-овқат маҳсулотларини етиштириш, 
таъминот-сервис хизмати.

Роль крестьянских хозяйств в обеспечении продовольственной безопасности Узбекистана
Аликулов Самар, кандидат экономических наук, доцент;

Уктамов Хусниддин Фахриддинович, ассистент
Ташкентский государственный экономический университет (Узбекистан)

В статье рассматривается роль фермеров и землевладельцов как активных участников производства сельскохозяйственной 
продукции. Проанализирована необходимость развития фермерских хозяйств для обеспечения продовольственной устойчивости 
и дано предложение с научной и практической точек зрения.

Ключевые слова: продовольственная безопасность, фермерские хозяйства, землевладельцы, непродовольственное производ-
ство, снабжение-сервис услуги.

Республикамизда озиқ-овқат таъминоти барқарорли-
гини сақлашда деҳқон хўжалигининг ўрни юқори бўлган-

лиги ушбу хўжалик юритувчи субъектларни ривожлантириш 
бўйича кенг миқёсда ислоҳотлар олиб боришга замин яратади. 
Ўзбекистон Республикаси аграр сектори иқтисодиётини мо-
дернизациялаш ва диверсификациялаш шароитида қишлоқ хў-
жалигини барқарор ривожлантириш, аҳолининг озиқ-овқатга 
келгуси ошиб бораётган эҳтиёжлари кўп томонлама деҳқон хў-
жаликлари, томорқа ер эгалари фаолияти билан боғлиқлиги 
боис, деҳқон хўжаликлари фаолиятини янада ривожлантириш 
асосида уларнинг даромадини ошириш бўйича илмий-амалий 
тавсиялар ишлаб чиқиш долзарб ҳисобланади. Зеро, муҳтарам 
Президентимиз айтганидек, «истеъмол бозорида озиқ-овқат 
маҳсулотлари нархи барқарорлигини таъминлашнинг ягона 
йўли — мева-сабзавот, чорвачилик ва бошқа озиқ-овқат маҳ-
сулотлари етиштириш ҳажмини кўпайтиришдир. Шунингдек, 

аҳоли даромадларини ошириш, қўшимча иш ўринлари яратиш, 
маҳсулот ишлаб чиқаришни кўпайтириш борасида бозор меха-
низмларини кенг жорий қилиб, фермер ва деҳқонлар манфаат-
дорлигини оширмас эканмиз, биз кутган сезиларли ўзгариш 
бўлмайди» [1].

Аҳоли жон бошига тўғри келадиган тиббий меъёрга мос ра-
вишда қишлоқ хўжалиги маҳсулотлари ишлаб чиқариш ҳаж-
мини ошириш ҳар бир мамлакат иқтисодиёти олдида турган 
муҳим вазифадир. Аммо имкониятлар чекланган бўлсада, озиқ-
овқат хавфсизлигини таъминлаш масаласи йилдан-йилга ке-
скинлашмоқда [2]. Глобал иқлимнинг кескин ўзгариши, аҳоли 
сони ва қишлоқ хўжалиги маҳсулотларига бўлган талабнинг 
ошиши соҳада ислоҳотларни изчил давом эттириш заруратини 
келтириб чиқармоқда  [3]. Иқлимнинг исиб кетиши, ифлос-
ланиши оқибатида Жаҳон соғликни сақлаш ташкилоти қи-
шлоқ хўжалиги маҳсулотларидан биргина мева ва сабзавотлар 

истеъмолини кунлик 400–500 граммга чиқариш лозимли-
гини [4], лекин афсуски, ушбу меъёр дунё бўйича ўртача 150–
200 граммни ташкил этаётганини эътироф этмоқда. Халқаро 
диетологлар тавсиясига кўра, инсон истеъмолига кирадиган 
озиқ-овқатнинг камида 50 фоизини мева ва сабзавотлар ташкил 
этиши лозим [5].

Ҳозирги кунда деҳқон хўжаликларининг истиқболда риво-
жлантиришда ривожланган мамлакатлар тажрибасидан келиб 
чиқиб ҳамда ўзбек менталитети ва азалий деҳқончилик қадри-
ятлари сақланган ҳолда мамлакатимиз раҳбари ўз қарор ва фар-
монларини халққа етказиш орқали бугунги куннинг фермер, 
деҳқон ва томорқа хўжалиги эгалари учун катта шарт-шаро-
итлар яратиб берди  [6]. Жумладан, Ўзбекистон Республикаси 
Қишлоқ хўжалиги вазирлиги ҳамда Инновацион ривожланиш 
вазирлиги томонидан фундаментал, амалий ҳамда инновацион 
тадқиқотлар давлат илмий-техник дастурларини шаклланти-
риши, фермер, деҳқон хўжаликларининг ер участкалари ва то-
морқа ерларидан самарали фойдаланиш бўйича инновацион 
ишланмалар ва замонавий технологиялар ишлаб чиқишни на-
зарда тутувчи илмий лойиҳалар киритилиши, кичик қишлоқ 
хўжалиги ишлаб чиқаришини ҳамда деҳқон хўжаликлари ва 
томорқа ерларида мини-агротехнологияларни ривожлан-
тириш бўйича илмий-тадқиқот марказининг тузилиши  [7]; 
республика минтақаларида деҳқон хўжаликлари ва томорқа 

ер эгаларига қишлоқ хўжалиги экинларини касалликлардан 
ҳимоя қилиш, зарур тавсия ва маслаҳатлар беришга кўмакла-
шувчи ва хизмат кўрсатувчи «Ўсимликлар клиникаси» МЧЖ-
ларнинг ташкил этилиши [8], деҳқон хўжалиги ва 4 сотихдан 
кам бўлмаган томорқа ерида банд бўлган ёки ушбу участкада 
қорамол ёҳуд 50 бошдан кам бўлмаган парранда парваришла-
ётган жисмоний шахслар томонидан Ўзбекистон Республи-
каси Молия вазирлиги ҳузуридаги Бюджетдан ташқари пенсия 
жамғармасига йилига энг кам ойлик иш ҳақининг бир баро-
бари миқдорида суғурта бадали тўланган тақдирда [9], суғурта 
бадали тўланган йил меҳнат стажига киритилиши  [10], «То-
морқа хизмати» МЧЖ нинг фаолият юритиши фаолият юрита-
ётган фермер, деҳқон хўжаликлари ва томорқа ер эгаларининг 
юқори даромад олишлари кафолатидир [11].

Бугунги кунда деҳқон хўжаликлари ва томорқа ер эгала-
рини моддий-техника ресурслари билан таъминлаш ва уларга 
хизмат кўрсатишда зарур инфратузилмалар яратилмаган ҳамда 
бозор механизмлари етарли даражада шаклланмаган [12]лиги 
ҳам уларнинг фаолиятини ривожлантиришга тўсқинлик қил-
моқда. Таъкидлаш жоизки, деҳқон хўжаликлари учун аниқ 
тартибга солинган, қулай таъминот тизими мавжуд эмас [13]. 
Тадқиқотимиз давомида сўровнома ўтказилди, ушбу сўровно-
мада иштирок этган деҳқон хўжаликларининг фикрлари  [14] 
қуйидаги расмда ифодаланган (1-расм).

1-расм. Чорвачилик фаолияти юритувчи деҳқон хўжаликларининг муаммолари

Юқоридаги муаммоларнинг ҳал этилиши учун, фикри-
мизча, деҳқон хўжаликларини зарурий ресурслар билан таъ-
минлаш вазифалари билан шуғулланувчи алоҳида «таъ-
минот-сервис хизмати» тизимини ташкил этиш мақсадга 
мувофиқ [15].

«Таъминот-сервис хизмати» махсус деҳқон хўжаликлари 
ва томорқа ер эгалари фаолиятида кўмаклашиш [16], ўз-ўзини 
молиявий таъминлай олиш, уларга хизмат кўрсатиш ортидан 
фойда кўрувчи тадбиркорлик субъектидир. Унинг Низоми ва 
вазифаларига мувофиқ, низом жамғармасида деҳқон хўжали-
кларининг самарали фаолият юритишига кўмаклашувчи барча 
инвентарлар бўлиши лозим. Тадқиқотларга кўра, жойларда 
бундай ташкилотларни ташкил қилиш орқали деҳқон хўжали-
кларига яқиндан амалий ёрдам кўрсатилади ва деҳқон хўжали-

клари ўзларида туғилган ҳар бир муаммони ушбу ташкилотлар 
орқали ҳал этишлари мумкин.

Пандемия шароитида аҳоли фаровонлиги, тўкис дастурхон, 
озиқ-овқат таъминоти каби масалалар таъминланиши керак 
экан, бунда деҳқон хўжалиги ва томорқа ер эгалари фаолиятини 
ривожлантириш муҳим тадбирлардан бири саналади. Ҳаттоки, 
бу давлат сиёсати даражасига кўтарилиб, фойдаланилмайдиган 
ерларни олиб қўйишдек масала ўртага қўйилмоқда. Деҳқон хў-
жалиги қишлоқ хўжалиги маҳсулоти ишлаб чиқаришга ихтисо-
слашган оила хўжалиги бўлиб, бунда оила аъзоларининг бир-
галикдаги меҳнати таъминланади ҳамда аҳолининг қишлоқ 
хўжалиги маҳсулотларига бўлган талаби қондирилади.

Келгусида деҳқон хўжаликларида маҳсулот ишлаб чиқариш 
самарадорлигини ошириш учун самарали ташкилий ва иқти-

содий қарорларни ишлаб чиқиш илмий асосда, тажрибали 
деҳқон хўжаликлари ва томорқа ер эгалари тавсиялари билан 
ташкил этилса, мақсадга мувофиқ бўлар эди. Шунингдек, деҳқон 
хўжаликлари ва томорқа ер эгаларининг таклифларини инобатга 
олиб, «Таъминот-сервис хизмати»ни ташкил этиш муҳимдир. 
Ҳаттоки, онлайн-масофадан туриб хизмат кўрсатиш жоиз бўлса 

ҳам, деҳқон хўжаликларига, томорқа ер эгаларига сифатли уруғ-
ликлар етказиб бериш хизматини ташкил этиш лозим. Шунин-
гдек, бозорнинг истиқболдаги ривожланиши, истеъмолчиларга 
маҳсулотларни тақдим этишнинг инновацион ёндашуви маҳсу-
лотлар диверсификацияси билан боғлиқ экан, маҳсулотлар ди-
версификациясини амалга ошириш таклиф этилади.

Ушбу мақолада мунозара жанрида қалам тебратган ХV асрда ижод қилган Яқинийнинг «Ўқ ва Ёй» асари, унинг қисқача таҳ-

Произведение поэта из жанра дискуссии «Ук ва ёй» («Между стрелой и луком»)

В данной статье представлен краткий анализ произведения «Ук ва ёй», созданного в XV веке пером в жанре дискуссии, и мнения 
о нем.

Ўзбек халқи қадимий тарихга, бой ўтмиш меросга эга. Кўп 
асрлик халқнинг тарихи ёзма ёдгорликлар ва оғзаки ижод 

намуналари орқали авлоддан-авлодга ўтиб келмоқда. Юрти-
мизда истиқлолнинг дастлабки йиллариданоқ миллий-маъ-
навий меросга бўлган эътибор кучайди. Барча соҳаларда 
бўлгани каби адабиётшунослик илмида қатағонга учраган анъ-
аналаримиз, диний ва тасаввуфий адабиёт ҳамда унинг Миллий 
маънавиятга таъсири масалалари хусусида очиқ-ойдин му-
шоҳада юритиш имконияти туғилди. Шу орқали тилимиз та-
раққиётида мустақил ва собит ўрнига эга бўлган бир қатор дур-
доналаримизни биз талаба ёшларга етказиш имкони ҳам ана шу 
миллий мустақиллигимиз шарофатидир.

Натижада «Авесто», Ўрхун — Энасой ёдгорликлари, М. Қо-
шғарийнинг «Девону луғатит-турк» асари, Х. Ҳожибнинг «Ку-
тадгу билиг», А. Югнакийнинг «Ҳибатул-хақойик» достон-
лари, Аҳмад Яссавий, Сулаймон Боқирғоний, Саъдий Шерозий, 
Низомий Ганжавий, Паҳлавон Маҳмуд, Хўжандий, Юсуф 
Амирий, Яқиний, Абдураҳмон Жомий ва бошқа шу каби шоир-
ларнинг ижоди ёш авлодга етказилмоқда [1].

ХV асрда ўзбек адабиётида мунозара жанрига оид учта асар 
яратилгани маълум. Булар Юсуф Амирийнинг «Банг ва Чоғир 
орасинда мунозара», Яқинийнинг «Ўқ ва Ёй орасинда муно-
зара», Аҳмадийнинг «Руджоманинг орасинда мунозара ва му-
боҳаса» асарларидир.

Ўзбек адабиётида мунозара жанрининг илдизлари «Девону 
луғотит-турк» Ёдгорликларига, ундаги «Қиш ва Ёз мунозара-
си»га бориб тақалади. Яқиний эса «Ўқ ва ёй» насрий муноза-
расида хушоматгўй ва мансабпараст кишиларни аёвсиз танқид 
қилиб, «…бу мунозарадин мақсуд улким, бу даврнинг каж таъ-
бларининг қошинда ҳар ким ёйдек эгри бўлса, ёнларидан йироқ 
бўлмас ва ҳар ким ўқдек рост бўлуб, тўз юруса яқинийдек йироқ 
тушар» деб ўз даврининг ҳукумдорларидан Шикоят қилади ва 
Асий деган Шоирнинг қуйдаги қитъасини келтиради:

Ҳар ки Шут рост андрин майдон,
Ҳар кужо рафт беҳўзур уфтод.
Аз кажи Шут камон ба тахлийи Шоҳ
Тир аз рости ба дур уфтод.
(Кимки бу майдонда рост бўлса, қайерга борса ҳам баҳа-

ловат бўлиб тушади. Ёй эгрилиги туфайли Шоҳ Ёнидан жой 
олди, ўқ эса ростликдан узоқларга бориб тушди.)

Яқиний мунозарага Ҳофиз, Хисраф Деҳлавий, Қосим Анвор, 
Юсуф Амирий, Атоий, Саккокий, Лутфий ва бошқа шоирлар-
нинг ўқ ва ёй ҳақидаги шеърларидан парчалар келтиради. Жум-
ладан, Атоийнинг:

Ул Шахсувор тиркашининг ўқининг юнги
Жом қушининг тириклата юлғон қанотидур.

Саккокий назмидан:
Жону фидо бўлсин сенинг ғамзанг ўқина неча ким,
Ҳар неча қушинг эгмаси ўқтик буюмни ё қилур.
Яқиний ҳақида унинг ижоди ҳақида жуда кам маълумот 

сақланиб қолган. Манбааларда, хусусан, Алишер Навоийнинг 
«Мажолис ун-нафоис», «Муҳокаматул-луғатайн» асарларида 
шоир ҳақида шундай дейилади: «Ҳулогихон замонидин султон 
соҳибқурон Темур Кўрагон замонидин фарзанди халафи 
Шоҳруҳ Султоннинг замонининг охириғча турк тили била 
Шуаро пайдо бўлдилар. Шуаро Саккокий, Ҳайдар Хоразмий, 
Атойи, Муқумий, Яқиний, Амирий ва Гадоийдеклар»  [2]. 
Алишер Навоий яна бир ўринда, яъни «Мажолис ун-нафо-
ис»да шоир Яқиний ҳақида аниқроқ маълумот беради: “Мав-
лоно Яқиний тундроқ машраблиқ киши эрди.Туркчасидин бу 
матлаин кўп мубоҳотлар била ўқур эрдиким:

Оҳким, жонимга еттим ёри нодон илгидин,
Доду фарёд ул жафочи офати жон илгидин…
Охири дамида беадабона сўзлардин тавба қилиб, аҳли салоҳ 

тарийқи билан кечти. Уммидким мафу бўлмиш бўлғай. Қабри 
дараи Дубаророндадур” [3].

Навоийнинг бир эмас, икки асарида тилга олинган шоир ижо-
дининг ўзига хослиги, мавзунинг долзарблиги ва давр нуқтаи наза-
ридан ўрганилиши эътиборга молик. «Ўқ ва Ёй» асари жанр тақазо-
сидан ҳам тилнинг бетакрор жиҳатларини ўзида ифода этган асар.

Яқиний отиш мусобақаси майдонига кирган отлиқ йигит-
нинг қўлидаги ўқ ва елкасидаги ёйни кўриб, мажоз йўли билан ўқ 
ва ёй орасида мунозара тарзидаги асар ёзишга жазм қилган. Ўқни 
йигит ва айни замонда тўғрилик, ростгўйлик тимсоли, Ёйни эса 
қари чол ҳамда эгрилик, хушомадгўйлик тимсоли сифатида кўр-
сатган, эгриликни тўғрилик тилидан фош этган. Ўқ тўғри сўз-
лиги учун барлослар тимсоли бўлган Гириш (ёйнинг ўқни тор-
тувчи ипи) ва тархонийлар тимсоли бўлган Зиҳгир (ёйнинг икки 
чети)лар томонидан алданиб, узоққа отилади ва ёй атрофини 
қуршаган салбий кучлар қурбони бўлади. Шоир: «ҳар ким ёйдек 
эгри бўлса, бу давр каж таъбларининг ёнларидан йироқ бўлмас ва 
ҳар ким ўқтек рост бўлуб, туз юрса, Яқинийдек йироқ тушар..». 
дея хулоса қилиб, ўз давридаги юқори табақа вакилларини ва 
уларнинг иккиюзламачи малайларини танқид қилади. Асарнинг 
ягона қўлёзма нусхаси Британия музейида сақланади.

Асардан қисқача қуйидаги намуналарни келтириш мумкин:
Назм:
Сар дар пайи ҳар кас, ки ниҳам, то ба қиёмат
Бигуризаду як чашм задан на нгарад аз пас.
Басе отим кайбурдур, андоққи шоир айтур.
Доғе ки, ҳаст бар дили душман кунад ду ним
Он тири тез парри тукаш ном кайбураст.

Байт:
Новакинг кирса кийикнинг қониға
Ҳеч ҳойи [қ]мас етибон гуна ёзуқ.
ХV асрнинг биринчи ярми ўзбек адабиётида мунозара жан-

рининг тараққиётида Яқинийнинг «Ўқ ва ёй» мунозараси 
алоҳида ўрин тутади. Асардаги мажозий образлар орқали та-
свирлаган сужет воқеалари ва унда илгари сурилган масалалар 
ҳамма даврда долзарблиги билан ажралиб туради.

Замонавий ўзбек тилшунослигининг долзарб муаммолари 
тилшунослар томонидан ўрганилмоқда, лекин баъзи бир қатор 

манбаалар уларнинг лингвистик нуқтаи назардан тадқиқи 
бўйича мамлакатимизда етарлича ўрганиш ишлари олиб бо-
рилмаган. Миллатимизнинг бой тарихий мероси наъмунала-
ридан бўлган Яқинийнинг «Ўқ ва Ёй» мунозараси ҳам шундай 
асарлардан бири.

Ҳар қандай тилни авайлаб-асраш, бойитиш, ундан фойда-
ланиш самарадорлигини ошириш тарихий манбааларни ўр-
ганишсиз амалга ошириб бўлмайдиган жараёндир. Чунки она 
тилимизнинг софлигига эришиш миллий маънавиятни такомил-
лаштириш ва юксалтиришнинг асосий йўлларидан саналади.

